
GOUVÈNÈ HOCHUL SELEBRE DEZYÈM ANIVÈSÈ POLITIK AKSÈ AK LANG KI 
ELAJI NAN TOUT ETA A AK KREYASYON BIWO AKSÈ AK LANG ETA NEW YORK 

LA  

  

Eta New York kontinye ogmante sèvis aksè ak lang pou Nouyòkè ki gen metriz ki 
limite nan lang Anglè yo  

  
Souliye plas New York kòm yon lidè nasyonal nan sèvis aksè ak lang  

  
Ajans Eta yo pral bay Plan Aksè ak Lang ki ajou  

  
  

Gouvènè Kathy Hochul jodi a selebre dezyèm anivèsè agrandisman politik aksè ak lang 
Eta New York la ak lansman Biwo Aksè ak Lang (Office of Language Access, OLA) ki 
nan Biwo Sèvis Jeneral (Office of General Services, OGS) Eta New York la. Pwopoze 
pa Gouvènè Hochul nan ajanda Eta Leta 2022 li a depi nan kòmansman, epi li te etabli 
answit kòm yon pati nan Bidjè Ane Fiskal 2023 a, OLA te fè gwo pwogrè nan asire 
Nouyòkè yo ka fasilman jwenn aksè ak pwogram ak benefis gouvènman eta a kèlkeswa 
lang yo prefere. Reyalizasyon OLA yo, an patenarya ak plizyè douzèn Kowòdonatè 
Aksè ak Lang ki sipèvize pwovizyon sèvis aksè lang ajans respektif pa yo, ranfòse wòl 
Eta New York kòm yon lidè nasyonal nan bay piblik la sèvis aksè ak lang.  

  
"Pandan plizyè syèk, moun atravè mond lan te rele Eta New York lakay yo ki te imigre 
nan peyi nou an pou chèche yon lavi miyò pou tèt yo ak fanmi yo", Gouvènè Hochul te 
deklare. "Nan de ane sèlman, Biwo Aksè ak Lang yo konplètman chanje fason ak ki 
kote nou kominike avèk Nouyòkè ki gen yon metriz limite nan Anglè sou sèvis ak 
pwogram eta enpòtan yo ki ka ede yo nan tout aspè nan lavi yo."  
  
Ansanm ak kreyasyon OLA, Gouvènè Hochul te pwopoze tou ak pwomilge ak siksè 
kodifikasyon yon lwa sou aksè ak lang nan tout eta a kòm yon pati nan Bidjè Ane Fiskal 
2023 a. Lwa sou aksè ak lang Eta New York la egzije pou ajans egzekitif eta ki bay 
sèvis dirèk oswa benefis pou piblik la dwe bay manm piblik la k ap chèche jwenn aksè 
ak sèvis sa yo sèvis entèpretasyon gratis nan nenpòt lang. Anplis, ajans ki aplikab yo 
dwe tradui dokiman vital yo nan 12 premye lang ki pa anglè yo pale pi souvan yo dapre 
done Biwo Resansman an pibliye yo. Lang sa yo aktyèlman enkli, Espanyòl, Chinwa, 
Ris, Yidish, Bengali, Koreyen, Kreyòl Ayisyen, Italyen, Arab, Polonè, Fransè, ak Oudou.  
 



Komisè Biwo Sèvis Jeneral Eta New York (New York State Office of General 
Services) la, Jeanette Moy, te deklare, “Angle se pa yon lang prensipal pou plizyè 
milyon moun nan New York. Biwo Aksè ak Lang lan ap fè efò pou kreye yon 
anviwonman ki gen plizyè lang kote tout Nouyòkè kapab kominike avèk gouvènman pa 
yo. Antanke Biwo Aksè ak Lang Eta a, OGS fyè de tout sa nou te akonpli ane ki sot 
pase a. Nou anvi kontinye travay ak patnè ajans eta nou yo pou avanse angajman 
Gouvènè Hochul pou kraze baryè lang ki anpeche Nouyòkè yo gen aksè ak pwogram 
ak inisyativ eta yo."  
  
Direktè Egzekitif Biwo Aksè Lenguistik la, Margarita Larios, te deklare, "Jis yè, 
mond lan te rekonèt travay enpòtan pwofesyonèl lang yo nan Jounen Tradiksyon 
Entènasyonal la. San sipò entèprèt, tradiktè, ak founisè sèvis lang devwe, nou pa t ap 
reyalize tout sa nou genyen ane ki sot pase a ansanm ak kowòdonatè aksè ak lang eta 
a ak ajans egzekitif yo. Pandan n ap make dezan depi etablisman OLA a, mwen ta 
renmen remèsye tout patnè nou yo ki soti nan ajans eta yo, òganizasyon kominotè yo, 
gouvènman eta a ak gouvènman lokal yo ak odela dèske yo te angaje avèk nou nan 
pakou sa a pou asire tout Nouyòkè yo ka fasilman jwenn aksè ak pwogram ak sèvis 
gouvènman eta a yo, kèlkeswa konpetans yo nan lang Znglè. Sa a se jis kòmansman 
an, epi gras ak sipò Gouvènè Hochul ak Komisè OGS LA Jeanette Moy, n ap travay di 
pou repouse limit la epi avanse nan objektif jistis lenguistik pou Nouyòkè yo!"  
  
Yon pati Biwo Sèvis Jenera(Office of General Services, OGS) l Eta New York la, OLA 
bay sipò, konsèy, sipèvizyon ak kowòdinasyon enpòtan pou tout 49 ajans eta yo ki 
respekte lwa aksè ak lang lan. OLA travay sere ak ajans sa yo ki bay sèvis dirèk oswa 
benefis pou Nouyòkè yo pou asire yo gen zouti ki nesesè pou ofri sèvis entèpretasyon 
nan nenpòt lang epi tradui dokiman ajans enpòtan yo nan 12 pi gwo lang ki pa Anglè 
Nouyòkè yo pi pale.  
  
Pami anpil reyalizasyon OLA te fè depi Oktòb 2023, Biwo a:  
  

 Te ògamize yon toune ekout ki te dire 13 semèn ki te ogmante konesans sou 
dwa aksè ak lang nan Eta New York epi ki te administre yon sondaj kominotè 
sèvis lang nan 26 lang. Vwayaj la te enkli plizyè sesyon nan Buffalo, Rochester, 
Albany, Westchester, Long Island ak Vil New York, epi li te atire patnè ajans eta 
yo, òganizasyon kominotè yo ak manm piblik la. Enfòmasyon ki rasanble atravè 
pwosesis sa a pral itilize pou planifikasyon alavni.  

 Te konplete yon Rapò Analiz sou Laj inik, an patenarya ak Sant Sèvis Medya 
Dijital ak Biwo Analiz Done Biwo Sèvis Jeneral la, ki analize gwoup laj Nouyòkè 
ki gen konpetans limite nan Anglè yo.  

 Li te kreye, an patenarya ak Biwo Divèsite ak Enklizyon Gouvènè a ak Biwo 
Ofisye Anchèf pou moun ki Andikape Gouvènè a, premye Glosè Lang ki Akse 
sou Moun ak Idantite nan Eta New York. Resous sa a disponib nan 14 lang epi li 
vize ankouraje itilizasyon tèm ki sansib nan domèn kiltirèl ki santre vwa moun ki 
souvan majinalize oswa ki sibi estereyotip.  

 Pibliye premye rapò anyèl li, ki kaptire sèvis lang ajans eta yo bay dapre lwa 
aksè ak lang nan tout eta a soti oktòb 2022 jiska mas 2023.  

 Renkontre regilyèman ak òganizasyon san bi likratif yo ki konsantre sou aksè ak 
lang ak pataje enfòmasyon sou lwa aksè ak lang nan tout eta a ak kontra sèvis 
lang santralize OGS la.  

 Li te kòmanse pwogram ki bay ajans egzekitif eta yo ekipman ak resous gratis 
pou fè entèpretasyon similtane an pèsòn ki efikas ak tablèt pou entèpretasyon 
videyo adistans. Jiska prezan, pwogram sa yo te sipòte Depatman Sante 
(Department of Health, DOH), Depatman Deta (Department of State, DOS), 
Depatman Travay (Department of Labor, DOL), Biwo Sante Mantal (Office of 
Mental Health, OMH), Biwo pou Moun Ki Gen Andikap Devlòpmantal (Office for 
People with Developmental Disabilities, OPDA) ak Biwo Asistans Tanporè ak 
Andikap (Office of Temporary and Disability Assistance, OTDA) Eta New York la.  

 Resevwa 13,000 repons nan yon Sondaj sou Lang nan Mendèv Eta New York a 
pou evalye divèsite ak kapasite lengwistik anplwaye eta yo, ki pral konsidere 
fòmasyon alavni.  

 Li te fè reyinyon kowòdonatè aksè ak lang chak trimès ki te lakòz resous ki 
ankouraje pi bon pratik ak ede ak asirans kalite sèvis lang.  
  

Semèn pase a, OLA te pibliye dezyèm rapò anyèl li a, ki gen ladann done oto-rapòte 
sou sèvis lang ajans egzekitif eta yo bay ant 1e avril 2023 ak 31 mas 2024. Rapò 
konplè a disponib kounye a sou sit entènèt OLA.  
  
Anplis de sa, ajans eta yo pral pibliye Plan Aksè Lang aktyalize, ki tabli aksyon ajans 
respektif yo pral pran pandan de ane k ap vini yo pou asire Nouyòkè ki gen yon 
konpetans limite nan Anglè kapab jwenn aksè ak sèvis yo. Plan sa yo gen ladan yon lis 
dokiman tradui ak lang ki disponib, anplwaye total ki gen konpetans ak kapasite pou 
aksè ak lang, plan fòmasyon, plan siveyans anyèl, ak estrateji sansibilizasyon. Yo mete 
yo ajou chak dezan epi yo pibliye yo isit la.  
  
  

###  
  

Lòt nouvèl disponib sou sit www.governor.ny.gov 
Eta New York | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

